
				এই পাতাটির মুদ্রণ সংশোধন করা প্রয়োজন। 
SÑ , নির্বাসিতের আত্মকথা
এক একটা নারিকেল মালা আর একখানা করিয়া মাটীর সানকি ছিল ; } তাহাই আহারাদির পর ধুইয়া মুছিয়া দিতে হইত। কাপড় সকলেই নিজের হাতে সাবান দিয়া কাচিয়া লইত ; যাহারা একটু বেশী বুদ্ধিমান, তাহারা পরের কাচা কাপড় পরিয়াই কাজ চালাইয়। দিত ।
ক্রমে ক্ৰমে বাংলাদেশের নানা জেলা হইতে প্ৰায় ২০জন ছেলে আসিয়া জুটল। তাহদের মধ্যে ৫৭ জন অধিকাংশ সময় কাজকৰ্ম্ম লইয়া থাকিত ; আর যাহারা বয়সে একটু ছোট তাহারা প্ৰধানতঃ পড়াশুনা করিত। পড়াশুনার মধ্যে ধৰ্ম্মশাস্ত্র, রাজনীতি ও ইতিহাস চর্চা, আর কৰ্ম্মের মধ্যে বিপ্লবের আয়োজন। অনেক রকম ছেলে আসিয়া আমাদের কাছে জুটিয়াছিল। কলেজী বিদ্যার হিসাবে কেহ বা পণ্ডিত, কেহ বা মুখ, কিন্তু এখন মনে হয় যে, অনন্যসাধারণ একটা কিছু সকলেরই মধ্যে ফুটিয়া উঠিয়াছিল। ইস্কুলের মাষ্টার মহাশয়দের কাছে যে সব ছেলে পড়া মুখস্থ করিতে না পারিয়া লক্ষ্মীছাড়া বলিয়া গণ্য, অনেক সময় দেখিয়াছি তাহারা মনুষ্যত্ব হিসাবে “ভাল ছেলেদের” চেয়ে ঢের বেশী ভাল। ইংরাজীতে যাহাকে adventurous বলে, আমাদের বর্তমান জাতীয় জীবনে সে রকম ছেলের স্থান নাই । ঘ্যান ঘ্যান করিয়া পড়া মুখস্থ করা তাহদের পোষায় না ; কাজে কাজেই তাহারা বিশ্ববিদ্যালয়ের ত্যজ্যপুত্র। কিন্তু যেখানে জীবন মরণ লইয়া খেলা, যেখানে আমাদের ভাবী ডেপুটী-মার্ক ছেলেরা এক পা। আগাইয়া গিয়া দশ পা পিছাইয়া আসে, সেখানে ঐ “দন্তি” “বয়াটে” “লক্ষ্মীছাড়া” ছেলেগুলোই হাসিতে হাসিতে কাজ হাসিল করে।
বাগানের কাজকৰ্ম্ম যখন আরম্ভ হইয়া গেল, তখন ছেলেদের বারীনেয় কাছে রাখিয়া দেবব্রত ও আমি আর একবার আশ্রমের উপযুক্ত স্থান খুজিতে বাহির হইলাম। দেবব্রতর তখন বাগানের কাজকর্মের সহিত BDBD DBD DBDB DSSD BDB DD uDiBB BB BBDD

